
Izuwa a macagu a semenay a vulung

Izuwa a macaqu a semenay a vulung a tjaucikel na ramaljemaljeng! tja
si padaljidalji uta ta mamacaquwan a semenay a ugaljagaljay, “matu gatjuvi
a senay ta kinabulay.”aya!

izuwa za vulung a matu cinemasan i pasamaza i vukid, matjatjelu a
kakaizuwanan nimadju aya. i pasamaza i kavulungan a matjaita, avan nu
Kinivegacan na paiwan zuku a kacalisiyan aya. a matjaita imaza i
pasulaulauz ta ginaljan, tjalja tjengelayan a tjaljuzuwa timadju, ruladenga
aravac atja sikatagaljan nu semenay timadju imaza. nu maginaljan a vulung
paljilji sakamaya a pakazua ta umaq nua mamazangiljan! avan nu sikamasan
tjelulj a umag nimadju mavan azuwa a umaqg nua tja mamazangiljan.

nu pabiyus a semenay a vulung mavan a pakeljang tja nuitjen tu izuwa
uri tja secevugnan a napenazangal a pacugan aya a ramaljemaljeng. nu
lemadenga a pulingav ta senay na vulung, mapalisi a kivadaq ta cemas a tisa
tjagaraus, tu anema a sisenasenay turi pasainu itjen tucu. kimanguwagan
Kisiselapayan a uri tja kicevunganan.

Izuwa tu ita vengin, semenasenay a vulung i pasulaulauz ta ginaljan,

maya anga kinabulayan a senay, matu ika nu i kacauwan a ljingaw ta

kinasaceqaljan na sisenayan. tjelu a qadaw a vengin a semenasenay timadju,
katjemekulj ta tanicuyuan, magnetjez a luni a mezangal aravac maya
kinacuway, naselapay a tja sikatagaljan ta linuniyan, matjaliyaliyav a umaq
a namaipug! kemasizuwa kemeljang anga a caucau nu semenay azuwa a
vulung, mavan a paljayaljayang tu izuwa uri tja kicevungan a paulan.

izua kaita gadaw semenay a paumalj azuwa vulung, pitju a gadaw a
vengin a semenasenay ika pusaseketjan, mavarung sa maqutjav a tja
sikatagaljan neka nu ika nakigagalj tua caucau anga, a kimakuda ayaya.
kasika taqiljas ta sinnayan na gatjuvi mangetjez a vali a qudjalj a namasi
zung kata celalag, matu anema a gemageljegeljengan, maljiyaljiyan a ladjap,
manu madjameq ta ladjap azuwa kasiv a kinaizuwanan na vulung, sa
kaljama a patje gapulu.

patje tucu titjen a kacalisiyan tja kinarekutjan sakamaya a vulung, patje

tucu nakisumalji a tja sipacunan ta vulung tua zuma a gatjuvi!

